
Undirbúningur verkefnisins hófst í janúar og var upphaflega gert ráð fyrir því að því 

yrði lokið sl. vor.  

Drög að skýrslunni voru afhent í júlí en lokaeintak afhent í lok september.

Með verkefninu var leiða leitað til að bæta starf barnaverndar í Hafnarfirði og tekur 

skýrslan mið af því og af því leiðir að umfjöllun um það sem þegar er í góðum farvegi 

fær minna rými.

Markmið með vinnslu verkefnisins voru m.a. að yfirfara helstu verkferla, kanna hvernig 

bæta megi verklag og auka skilvirkni, greina hvernig fjármagn til starfseminnar sé nýtt 

og að hún geti nýst sem stefnumarkandi innlegg í fjögurra ára áætlun fjölskylduráðs 

um framkvæmd barnaverndar í bænum.

Gagna til vinnslu verkefnisins var aflað:

• Með könnun sem gerð var meðal starfsfólks og annarra sem tengdust barnavernd 

bæjarins.

• Fjárhagsupplýsingar og –áætlanir

• Viðtöl, vinnustofur og vinnufundir

Aðdragandi, markmið og aðferð

1. Inngangur

2. Ferli

3. Greining

4. Tillögur

Skýrslan skiptist í 4 hluta

Helstu niðurstöður

Kostnaður hefur tvöfaldast síðustu 5 ár sem kemur að 

stórum hluta til vegna kostnaðarsamra úrræða fyrir 

börn með fjölþættan vanda.

Bæta þarf verklagsreglur og gátlista innan 

barnaverndar Hafnarfjarðar. Það dregur úr skilvirkni ef 

verklag er ekki samræmt milli ráðgjafa og ýtir undir 

sóun.

Mikið álag er á ráðgjafa barnaverndar og skortur á 

yfirsýn hefur áhrif á þjónustu barnaverndar.

Ekki hægt að segja með vissu að skjólstæðingar með 

sambærileg mál fái sambærilega málsmeðferð.

Starfsemi barnaverndar Hafnarfjarðar

• Hlutverk barnaverndar er að tryggja börnum

viðunandi uppeldisskilyrði

• 10 starfsmenn

• Deild sem þjónustar hælisleitendur og flóttafólk, 

annast sín mál sérstaklega

• Aukin áhersla á Brúna frá haustinu 2018, þar sem 

áhersla er lögð á snemmtæka íhlutun með það að 

markmiði að samþætta þjónustu bæjarins og auka 

lífsgæði barna, unglinga og fjölskyldna þeirra.

• Brúin er í innleiðingu og þróun.

2. FERLI
Ráðgjafar barnaverndar lýstu helstu ferlum í starfseminni

Upphaf máls og tilkynningarfundur
Lýsing ráðgjafa barnaverndar á ferli

1. Tilkynning berst: Tilkynningar berast til barnaverndar 

Hafnarfjarðarbæjar með mismunandi hætti t.d. með 

bréfi, tölvupósti, símtali, gegnum vefsíðu Hafnarfjarðar, 

frá lögreglu eða stofnunum. Tilkynning er í flestum 

tilfellum send þegar tilkynnendur telja að ástæða sé til 

að ætla að barn búi við óviðunandi uppeldisaðstæður, 

verði fyrir áreitni, ofbeldi eða stofni heilsu sinni og 

þroska í alvarlega hættu.

2. Tilkynning skráð: Tilkynningar sem berast skriflega eru 

skráðar af ritara fjölskyldu- og barnamálasviðs eða 

deildarstjóra barnaverndar og stofnast þá mál. Ritarinn 

tekur saman þær tilkynningar sem borist hafa 

síðastliðna viku fyrir tilkynningarfund. Tilkynnendum er 

gerð grein fyrir því hvert ferlið er þegar tilkynning berst. 

3. Bráðatilfelli (Akút?) Þegar tilkynningar berast er lagt 

mat á það hvort barn sé í bráðri hættu eða ekki.

4. Brugðist við Akút máli: Ef það er metið sem svo að  

barn sé í bráðri hættu þarf að bregðast við því og eru 

ráðgjafar sem eru á bráðavakt yfirleitt þeir sem sinna 

þessum málum og fara í þau strax.

5. Tilkynningarfundur: Þær tilkynningar þar sem ekki er 

talið að barn sé í bráðri hættu fara fyrir tilkynningarfund. 

Samkvæmt lögum skal taka allar tilkynningar fyrir innan 

7 daga frá því þær berast. Tilkynningarfundir eru haldnir 

alla miðvikudaga. Á þeim sitja deildarstjóri, lögfræðingur 

og ráðgjafar sem eru á bráðavakt.

6. Niðurstaða fundar: Á tilkynningarfundum eru teknar 

ákvarðanir um hvort ástæða teljist til að aðhafast frekar 

og kanna efni tilkynningarinnar frekar, hvort loka skuli 

máli eða hvort tilkynning skuli nýtt sem viðbótar 

upplýsingar inn í núverandi mál sem er í vinnslu hjá 

ráðgjafa barnaverndar. Forsjáraðilar eru látnir vita að 

tilkynning hafi borist og hvaða ákvörðun hafi verið tekin í 

framhaldinu. Mál telst barnaverndarmál þegar tekin hefur 

verið ákvörðun um að hefja könnun. 

7. Ráðgjafi ræðir við forsjáraðila: Þegar ný tilkynning 

berst sem tengist máli sem þegar er í vinnslu er úrvinnsla 

hennar falin þeim ráðgjafa sem vinnur að málinu í stað 

þess að stofna nýtt mál vegna hennar.

Úthlutunarfundur og könnun
Lýsing ráðgjafa barnaverndar á ferli

8. Úthlutunarfundur: Á vikulegum (mánudagar) úthlutunar-

fundum úthlutar deildarstjóri þeim málum, sem ákvörðun 

var tekin um á tilkynningarfundi að kanna þurfi frekar, til 

ráðgjafa barnaverndar. Deildarstjóri tekur ákvörðun fyrir 

fundinn hvaða ráðgjafar fá úthlutað málum þar sem hann 

hefur mestu yfirsýn yfir málafjölda og stöðu mála hjá 

ráðgjöfunum.

9. Könnun: Eftir að ráðgjafar fá úthlutað málum bóka þeir 

viðtal með forsjáraðilum sem búa á lögheimili barnsins. 

Ráðgjafar boða forsjáraðila ýmist í viðtalið með símtali eða 

með bréfi. Ef talið er að forsjáraðilar beiti barninu ofbeldi 

er fyrst tekið viðtal við barnið áður en haft er samband við 

forsjáraðilann. Í framhaldi af viðtali hafa ráðgjafar ávallt 

samband við skóla eða leikskóla barnsins og í einhverjum

tilvikum er haft samband við heilsugæslu, lögreglu og aðrar 

stofnanir. Hvernig könnun fer fram og hvaða aðila er haft 

samband við fer alfarið eftir efni og eðli tilkynningarinnar. 

Könnunin er þannig sniðin að tilkynningarefninu og má ekki 

vera viðameira en ástæða er til. 

Ef mál barnsins hefur verið tekið fyrir af starfsfólki BRÚAR-

INNAR áður en tilkynningin barst barnaverndinni er yfirleitt 

haldinn könnunarfundur með forsjáraðilum, starfsfólki 

BRÚARINNAR og mögulega starfsfólki stofnana þar sem mál 

barnsins er tekið fyrir. Samkvæmt lögum má könnun ekki 

standa yfir lengur en í þrjá til fjóra mánuði. Oft er hægt að 

ljúka könnunarferlinu á könnunarfundi, sem sparar vinnu 

ráðgjafa, enda málið þá fullkannað á fundinum. 

10. Niðurstaða könnunar: Þegar ráðgjafar hafa lokið 

könnun skrifa þeir könnunargreinargerð þar sem fram 

kemur hvað hafi verið gert, við hvern hafi verið talað og 

hver niðurstaða könnunarinnar sé. Ef það þykir augljóst 

að málinu skuli lokað þá fer það fyrir tilkynningarfund og 

þar rökstyðja ráðgjafar af hverju loka skuli málinu. Leiði 

könnunin hins vegar í ljós að það þurfi að stíga inn í mál 

barnsins þá fer málið fyrir meðferðarfund.

Lýsing ráðgjafa barnaverndar á ferli

11. Meðferðarfundur: Meðferðarfundir eru haldnir alla 

föstudaga fyrir hádegi. Á fundinum eru allir ráðgjafar 

barnaverndar, deildarstjóri barnaverndar, lögfræðingur og 

sálfræðingur fjölskyldu- og barnamálasviðs. Mismunandi er 

hversu mörg mál eru tekin fyrir á hverjum fundi, en þau eru 

að jafnaði um 10. Þeir ráðgjafar sem vilja fá umræðu um sín 

mál skrifa greinargerð og rökstuðning fyrir fundinn. Á 

fundinum tala ráðgjafar fyrir sínum málum og óska eftir 

faglegri umræðu, hvert mál getur tekið allt frá tveimur 

mínútum upp í eina klukkustund, eftir eðli og umfangi 

málsins. Mál sem tekin eru fyrir á fundinum geta hvort 

heldur verið ný eða mál sem eru nú þegar í vinnslu og 

ráðgjafar óska eftir frekari umræðu. 

Mál getur verið tekið fyrir margsinnis á meðferðarfundi 

ef núverandi úrræði er ekki að skila árangri, svo sem ef 

ný ósk eða beiðni kemur frá skjólstæðingnum eða ný 

tilkynning hefur borist í málið. Í lok fundar er gerð 

bókun þar sem skráðar eru ákvarðanir sem teknar voru í 

hverju máli fyrir sig ásamt rökstuðningi.

Á meðferðarfundi eru einnig önnur mál tekin fyrir. 

Lögfræðingur sviðsins fer til að mynda yfir athugasemdir 

sem borist hafa til Barnaverndarstofu vegna 

vinnubragða starfsfólks barnaverndarinnar og 

niðurstöður dómsmála svo eitthvað sé nefnt.

13. Næsta skref: Að loknum meðferðarfundi útbúa þeir 

ráðgjafar sem lögðu fram greinargerð fyrir fundinn 

meðferðaráætlun vegna þess úrræðis sem ákveðið var í 

þeirra máli/-um eða undirbúa rökstuðning fyrir 

tilkynningarfund þar sem lagt er til að málinu/-unum sé 

lokað. 

14. Meðferðaráætlun: Meðferðaráætlun er útbúin fyrir hvert 

mál og er að jafnaði útbúin til 3 – 6 mánaða. Í meðferðar-

áætluninni kemur fram áætlun um hvaða úrræði farið 

verði í, hvað verði gert á þessum tíma og sett fram 

markmið tengt meðferðinni. Áætlunin á að vera 

endurskoðuð þegar hún rennur út eða ný gögn berast í 

málið. Meðferðaráætlunin er undirrituð af forsjáraðilum 

barnanna.

Meðferðarfundur
Lýsing ráðgjafa barnaverndar á ferli

14. Álit  barnaverndarnefndar (BV nefnd): Ef 

forsjáraðilar eru ekki samvinnuþýðir eða ósammála 

ráðgjöfum barnaverndar þarf að leggja málið fyrir 

barnaverndarnefnd. Það sama á við í þeim tilvikum að 

um mikið inngrip í líf barns og fjölskyldu þess er að 

ræða s.s. þegar lagt er til að barn fari í fóstur.

15. Lagt fyrir barnaverndarnefnd: Þegar mál er lagt fyrir 

barnaverndarnefnd fer heilmikil vinna fram hjá 

ráðgjöfum barnaverndar. Skrifa þarf ítarlega 

greinargerð og taka saman ítarleg gögn sem styðja við 

mál þeirra svo barnavernd geti tekið upplýsta 

ákvörðun í málinu.

16. Unnið í máli: Ráðgjafar kalla eftir gögnum í sínum 

málum til að geta tekið ákvarðanir. Óskað er eftir 

skýrslum um framgang og árangur meðferðar og 

skipulagðir fundir með ólíkum fagaðilum sem koma að 

málinu til að meta árangur meðferðarinnar og næstu 

skref. Einnig ráðfæra ráðgjafar sig við samstarfsfólk til 

að fá fram þeirra faglega álit á málunum.

17. Ákvörðun: Hver ráðgjafi getur tekið ákvörðun um 

hvert framhald sinna mála skuli vera þegar 

meðferðaráætlun rennur út eða þegar nýjar 

upplýsingar berast í málið. Ráðgjafi getur tekið þá 

ákvörðun að framlengja meðferðaráætlun barnsins án 

þess að fara með málið fyrir meðferðarfund ef úrræðið 

er vægt og meðferðin hefur verið að virka og talin þörf 

á því að vinna meira með barninu og/eða fjölskyldu 

þess. Ráðgjafinn getur einnig tekið ákvörðun um að 

loka málinu og þannig sent málið inn á 

tilkynningarfund eða ákveðið að taka málið aftur fyrir á 

meðferðarfundi þar sem hann telur það þarfnast 

frekari umræðu.

Lokun máls
Lýsing ráðgjafa barnaverndar á ferli

18. Tilkynningarfundur: Á tilkynningarfundum er meðal 

annars tekin ákvörðun um lokun máls. Þetta á við um 

tilkynningar sem eru léttvægar og ákveðið er að 

aðhafast ekki frekar, á við um mál sem hafa verið 

könnuð og ekki talin ástæða til aðhafast frekar og mál 

þar sem börn hafa náð tilætluðum árangri eftir 

meðferð og talið að nú sé óhætt að loka málinu.

19. Niðurstaða fundar: Ef ákveðið er að loka máli er sent 

lokunarbréf til forsjáraðila barnanna að öðrum kosti 

hefst frekari könnun eða máið er sent fyrir 

meðferðarfund.

20. Lokunarbréf sent til forsjáraðila: Deildarstjóri sendir 

forsjáraðilum barnanna bréf og tilkynnir þeim að ekki 

verði aðhafst vegna þeirrar tilkynningar sem hafi borist 

barnaverndinni eða það verði ekki aðhafst frekar í því 

máli sem hafi verið opið hjá barnaverndinni og sé nú 

lokið.

3. GREINING Á NÚVERANDI STÖÐU
Mat á innra starfi, kostnaði, verklagi, samvinnu og barnaverndarþjónustu

Mál þyngjast og álag eykst, m.a. vegna langtímaveikinda

Mikið álag skv. málavog – áhrif veikinda

nóvember 2019

mars/apríl 2020

Tilkynningar, nokkuð stöðugar

Heildarfjöldi tilkynninga Börn og þungaðar konur

245

249

273

209

442 463
418

443 442

Fjöldi fjölskyldna sem haft var afskipti af

Könnun og málsmeðferð hófst á árinu Eldri mál

• Aukning varð í tilkynningum til barnaverndar á 

milli áranna 2015 og 2016 en síðan hefur 

fjöldinn verið stöðugur (myndir 1 og 2).

• Þörf fyrir ráðstöfun og úrræði hefur aukist 

(mynd 3).

• Skv. málavog sem deildarstjóri heldur um

ráðgjafa barnaverndar er álag á deildina um 

71% yfir æskilegan stigafjölda.  

• Langtímaveikindi hafa vigta þungt.

• Málavogin tekur einungis til barnaverndarmála, 

en ekki úttekta og umsagna sem ráðgjafar 

sinna einnig, s.s umsagnir í ættleiðingarmálum 

og fósturúttektum.  

• Afleiðingar of mikils álags eru m.a. að vægari 

mál hafa gleymst, sem veldur kostnaði, 

óskilvirkni m.a. með því að úrræði er notað of 

lengi.

• Langtímaveikindi hafa leitt til aukins álags. 

Deildarstjóri hefur tekið að sér slík mál sem 

hefur stjórnunarlegar afleiðingar.

• Í mars 2020 voru 28 mál í bið vegna

veikindaleyfa.

Bæta þarf verkferla, skrá þá og samræma notkun

• Auka þarf vægi stjórnunar í barnaverndinni og bæta yfirsýn yfir þau mál 

sem eru í gangi.  Þetta kemur m.a. til vegna takmarkana í þeim tölvukerfum

sem stuðst er við.  Þar er ekki hægt að sjá með auðveldum hætti hversu mörg 

má eru í vinnslu hjá hverjum ráðgjafa, hvenær meðferðaráætlun rennur út eða 

hvort hún sé í gangi yfir höfuð. 

• Hver ráðgjafi hefur um 30-40 mál í gangi á hverjum tíma og hefur 

takmarkaða yfirsýn yfir stöðu þeirra.  Þetta veldur því m.a. að mál hafa 

gleymst.

• Ekki er hægt að sjá hvort tilkynningar sem hafa borist hafi verið teknar fyrir 

innan sjö daga og hvort mál hafi verið könnuð innan fjögurra mánaða líkt og 

lögin kveða á um. 

• Miklar annir eru hjá deildarstjóra, sem sinnir einstökum verkefnum í of 

ríkum mæli.  Það kemur niður á stjórnun deildarinnar og aðstoð við mál sem 

úthlutað hefur verið til einstakra starfsmanna.

• Auka þarf festu, utanumhald og stuðning innan deildarinnar.

• Bæta má undirbúning tilkynningarfunda með forkönnun m.a. á 

fjölskyldusögu og samræma ákvarðanatöku fundanna.

• Þrátt fyrir að settir hafi verið upp verkferlar í einhverjum tilvikum, skortir á að 

starfsfólk upplifi að fyrir liggi verkferlar, verklagsreglur og gátlistar innan 

barnaverndarinnar.

• Skýrt verklag eykur öryggi og gæði við úrvinnslu einstakra verkefna.  Að 

öðrum kosti er hætt við að starfsfólk styðjist við sitt eigið verklag og 

sambærileg mál fái ekki sambærilega meðhöndlun.  Það á til að mynda ekki 

að hafa áhrif niðurstöðuna um viðbrögð við tilkynningu hvaða ráðgjafi tekur á 

móti henni.

• Töluverður tími fer í leit að skjölum og bréfum úr eldri málum við úrvinnslu 

mála.

• Bæta þarf vinnulag og gátlista varðandi umsóknir til Barnaverndarstofu,

þannig að þegar þeim er skilað, séu þær fullbúnar.

• Bæta þarf ferli við móttöku og handleiðslu nýliða.

• Tryggja þarf auðvelt aðgengi starfsfólks að fyrirliggjandi verkferlum og 

gátlistum.  Skýra þarf fyrir nýliðum hvernig verkferlar skuli notaðir og 

samræma notkun meðal allra ráðgjafa barnaverndarinnar.

Styrkja þarf stjórnun og aðstöðu til hennar Bæta þarf verkferla



Rafræn vistun og undirritun myndi auka gæði og skilvirkni

• Málaskráin byggir á bókhaldskerfi og hentar illa fyrir barnaverndina.  

Notkun þess dregur verulega úr skilvirkni deildarinnar.

• Kerfið hefur ekki náð að stuðla að því að draga úr vinnu við tölfræði, en það 

þykir mjög óþjált í notkun fyrir starfsfólk m.a. í tölfræðivinnu fyrir 

Barnaverndarstofu.

• Annað kerfi er í notkun hjá Brúnni, sem gerir samræmingu í starfseminni 

óþjála.

• Mikil skriffinnska og pappírsvinna fylgir starfi barnaverndar. Gerðar eru margar 

greinargerðir í hverju máli, öll samskipti eru skrifuð niður sem tengjast málinu 

og öll gögn prentuð út. 

• Hvert barn á sína möppu. Lögð hefur verið áherslu á að kvitta þurfi á öll 

blöð sem fara í möppuna. Þetta er tímafrek vinna. 

• Ráðgjafar hafa reynt að komast upp með að hafa gögnin í rafrænu formi en 

ýtt hefur verið á að prenta skuli út öll gögn, kvitta á þau og geyma í möppum 

barnanna samhliða því að unnið sé í málinu.

• Mikill tími fer í að prenta út gögn. Kerfið er þungt í vöfum og erfitt að fóta 

sig í því. Sumir ráðgjafar prenta út jafnóðum en aðrir ekki. Þeir ráðgjafar 

sem að prenta út í lokin þurfa að opna hvert og eitt einasta skjal sem þau vilja 

prenta til að allt komi í réttri röð og fyrir rétt tímabil.

• Kerfið býður ekki upp á þann möguleika að það sé hægt að velja í lok máls 

hvað skuli prenta út né fyrir tiltekin tímabil. 

• Fyrir kemur að ráðgjafar senda gögn til prentara, en sækja þau ekki 

samdægurs.  Þá hverfur beiðnin og þeir þurfa að rifja upp hvað hafi verið sent 

og útbúa fyrir nýja prentun.

Tölvukerfið þarf að uppfæra Skriffinnskan gæti verið skilvirkari

• Við vinnslu greinargerðar á kerfið það til að sofna og glatast þá öll sú vinna 

sem hefur farið fram. Dæmi eru um að ráðgjafar hafi tapað dagsvinnu vegna 

þessa. Ráðgjafar vinna því nú meira og minna utan kerfis við vinnslu 

greinargerða og afrita svo gögnin eftir á inn í kerfið. 

• Einungis er hægt að hafa eitt skjal opið í einu sem er einstaklega óheppilegt 

og óskilvirkt þar sem ráðgjafar þurfa oft að styðjast við mörg skjöl við 

vinnslu greinargerðar og annarra skjala.

• Í kerfinu þarf að endurtaka og gera sömu aðgerðir fyrir hvert systkini. Ef það 

eru til að mynda þrjú systkini þarf að skrá allt þrisvar sinnum og jafnvel sex 

sinnum ef foreldrar fara ekki með sameiginlega forsjá.

Dæmi um óskilvirkni kerfisins



Mæla þarf árangur og velja úrræði eftir skilvirkni þeirra

• Meðferðarfundir eru mikilvægir að mati flestra ráðgjafa, en bæta má 

fundarstjórn, því ráðgjafar eigi það til að tala hver ofan í annan og upplifa að 

ekki sé alltaf ljóst í lok fundarins hvaða ákvarðanir voru teknar.

• Á meðferðarfundum eru oft teknar erfiðar ákvarðanir í þungum málum og því 

mikilvægt að til staðar sé góð og virk fundarstjórn. Stýra þarf umræðu og fara 

yfir bókanir eftir hverja umræðu um einstaka mál, svo ljóst verði hvaða 

ákvörðun var tekin. Síðan á að loka umræðu áður en farið er í næsta mál.

• Ekki eru til skilgreind viðmið yfir hve langan tíma skuli reyna hvert úrræði 

áður en máli er lokað eða breytt er um úrræði. Fer eftir mati ráðgjafa á 

þörfum skjólstæðinga, biðlistum í úrræði og álagi hvernig því er háttað. 

• Árangur úrræða er sjaldan mældur. Mælitæki líkt og ESTER er sjaldan nýtt 

þar sem það tekur mikinn tíma í framkvæmd og er það helst nýtt í þyngstu 

málunum. Það er því einungis huglægt mat ráðgjafa barnaverndar hvaða 

árangur úrræði hefur borið fyrir skjólstæðinga.

• Ekki er því hægt að segja með vissu að skjólstæðingar með sambærileg mál 

fái sambærilega málsmeðferð.

• Ráðgjafar leita frekar í úrræði sem bærinn framkvæmir sjálfur (eigin úrræði), 

þ.e. til fagaðila sem eru á launaskrá hjá bænum, þá þarf ekki að sækja um 

fjármagn til þeirra líkt og hinna sem kaupa þar að. 

• Kostnaður við eigin úrræði er ekki jafn skýr og kostnaður við aðkeypta 

þjónustu.  Það er mikilvægt að ráðgjafar kynni sér kostnað við öll úrræði óháð 

því hver framkvæmir það.

• Við val úrræða kann „ódýrasta“ úrræðið í raun að vera það dýrasta.  Skilgreina 

þarf væntan árangur hvers úrræðis og velja það sem líklegast er til að leysa 

fyrirliggjandi þarfir í hverjum máli.  Skilvirkni fæst með því að velja úrræði sem 

helst stuðlar að því að leysa verkefni, annað stuðlar að sóun.

• Mikilvægt að ferli við ákvörðunartöku sé gagnsætt og að sambærileg mál 

fái sambærilega málsmeðferð til að ráðgjafar barnaverndar geti varið 

ákvarðanir sínar, m.a. gagnvart kröfuhörðum forsjáraðilum.

• Koma þarf á verklagsreglum tengt tilvísunum skjólstæðinga til sérfræðinga til 

að koma í veg fyrir að barnaverndin greiði fyrir þjónustu sem 

skjólstæðingar eru ekki að nýta, s.s. með því að mæta ekki. 

Auka formestu í fundarstjórn meðferðarfunda Velja á úrræði eftir skilvirkni

Úrræði skortir fyrir börn með fjölþættan vanda

• Biðlistar eru í mörg af þeim úrræðum sem ráðgjafar barnaverndar geta gripið 

til og getur orðið til þess að vandi skjólstæðinga eykst á biðtímanum. 

• Starfsfólk BRÚARINNAR og þeir ráðgjafar sem sinna hælisleitendum og 

flóttamönnum eru einnig að nýta úrræði barnaverndar sem lengir 

biðlistana. 

• Biðlistar valda því að ráðgjafar barnaverndar nota úrræði fyrir börn og 

fjölskyldur sem er vægara og ekki jafn skilvirkt. Það verður síðan til þess að 

biðlisti myndast í vægari úrræði.

• Úrræði skortir fyrir börn með fjölþættan vanda. Fósturforeldrum sem geta 

tekið að sér börn með slíkan vanda hefur fækkað og eru fósturrof er 

algengara. Einkaheimili líkt og Vinakot og Klettabær hafa því verið nýtt, þar 

sem ekkert annað er í boði. 

• Dæmi eru um að börn hafi verið í úrræði sem skila ekki árangri í lengri tíma 

meðan beðið er eftir að úrræði á vegum ríkisins taki við. Óskýr verkaskipting 

og ábyrgðarskil milli stofnana ríkis og sveitarfélaga hefur helst komið niður á 

börnum með fjölþættan vanda. Bæta þarf samráð og samvinnu um úrræði 

milli þjónustuaðila á vegum ríkis og sveitarfélaga. 

• BRÚIN er verklag sem var byrjað að þróa árið 2016 og er ætlað að draga úr 

aðkomu barnaverndar með snemmtækri íhlutun og hafa þannig 

forvarnargildi. BRÚNNI er ætlað að auka samvinnu og samhæfingu á milli 

fjölskyldu- og barnamálasviðs og mennta- og lýðheilsusviðs. 

• Gert er ráð fyrir að BRÚIN vinni með tímabundin úrræði fyrir börn og 

fjölskyldur þeirra sem vara að hámarki í 12 mánuði. Starfsfólk Brúarinnar 

kortleggur þá málin og ef þau telja sig ekki geta aðstoðað eru þau tilkynnt til 

barnaverndar og haldinn könnunarfundur. 

• Samvinna starfsfólks BRÚARINNAR og barnaverndar gengur í flestum 

tilvikum vel þó hana megi bæta, s.s. varðandi nýtingu vægari úrræðanna 

þar sem biðlistar hafa myndast en einnig hvað varðar upplýsingamiðlun milli 

starfsfólks mennta- og lýðheilsusviðs og ráðgjafa barnaverndar.

Skortur úrræða dregur úr skilvirkni og eykur kostnað Brúin er í þróun

Bókhald barnaverndar þarf að bæta 
Kostnaður eftir úrræðum er ekki alltaf ljós

17

• Kostnaður hefur aukist mikið síðastliðin 5 ár hjá sem auk nokkurra 
kostnaðarsamra mála má m.a. rekja til álags á ráðgjafa, skorts á 
verklagsreglum, óskilvirks tölvukerfis og ýmissar sóunar sem hefur verið 
komið inn á hér að framan.  Kostnaðurinn var 90% hærri árið 2019 en 
2015.

• Mest jókst kostnaður vegna dvalargjalda og vistunar en einnig vegna 
þjónustukaupa.  Aðkeypt lögfræðiþjónusta og sálfræðiþjónusta jókst 
töluvert síðustu 5 árin, ekki síst vegna dómsmáls sem rekið var 2019.

• Greining á tölulegum gögnum og fjárhagsupplýsingum barnaverndar er 
erfið í framkvæmd og ábótavant, meðal annars vegna viðkvæmra  
upplýsinga og takmarkaðs aðgengis að þeim. Mikil handavinna getur 
verið að ná gögnum út úr kerfunum og uppsetning bókhalds ekki 
með þeim hætti að auðvelt sé að greina kostnað niður á úrræði eða börn. 

• Kostnaður úrræða er ekki í öllum tilfellum bókaður á einstaklinga. 
Nálgast má upplýsingar um hversu mikið hefur verið greitt fyrir hvert 
barn í dvalargjöld og vistunarkostnað og hversu mörg börn eru að baki 
þeim kostnaði. Slíkar upplýsingar voru ekki tiltækar vegna annarra 
úrræða.

• Ekki liggur fyrir í öllum tilfellum hvað úrræði kostar þegar til þess er 
stofnað sem getur gert ákvörðunartöku erfiðari og kostnaðarsamari, sér í 
lagi þegar velja skal milli úrræða sem talið er að muni skila svipuðum 
árangri.

Kostnaður er á verðlagi ársins 2019 2015 2016 2017 2018 2019

Gjöld vegna barnaverndarmála 67 m.kr. 79 m.kr. 99 m.kr. 95 m.kr. 114 m.kr.

Tekjur -6,0 m.kr. -8,7 m.kr. -5,5 m.kr. -5,2 m.kr. -5,8 m.kr.

Launakostnaður* 30,1 m.kr. 36,8 m.kr. 39,3 m.kr. 34,0 m.kr. 29,9 m.kr.

Vörukaup 0,1 m.kr. 0,1 m.kr. 0,4 m.kr. 0,2 m.kr. 0,6 m.kr.

Þjónustukaup 32,0 m.kr. 39,8 m.kr. 49,3 m.kr. 51,8 m.kr. 76,7 m.kr.

Ferðakostnaður 1,4 m.kr. 2,0 m.kr. 1,8 m.kr. 3,4 m.kr. 4,6 m.kr.

Aðkeypt lögfræðiþjónusta 1,6 m.kr. 3,1 m.kr. 8,6 m.kr. 7,7 m.kr. 16,3 m.kr.

Aðkeypt vinna sálfræðings 9,7 m.kr. 12,2 m.kr. 18,7 m.kr. 14,6 m.kr. 18,0 m.kr.

Aðkeypt önnur sérfræðiþjónusta 6,1 m.kr. 9,2 m.kr. 10,7 m.kr. 12,5 m.kr. 25,8 m.kr.

Önnur þjónustukaup 13,2 m.kr. 13,3 m.kr. 9,5 m.kr. 13,6 m.kr. 12,0 m.kr.

Aðrir styrkir og framlög 10,7 m.kr. 11,2 m.kr. 15,1 m.kr. 14,2 m.kr. 12,6 m.kr.

Fjárhagsaðstoð 9,6 m.kr. 11,0 m.kr. 10,7 m.kr. 8,8 m.kr. 5,8 m.kr.

Liðveisla 0,3 m.kr. 0,2 m.kr. 0,1 m.kr. 2,0 m.kr. 3,0 m.kr.

Annað 0,8 m.kr. 0,0 m.kr. 4,3 m.kr. 3,4 m.kr. 3,8 m.kr.

Heildarlaunakostnaður 102 m.kr. 119 m.kr. 128 m.kr. 127 m.kr. 132 m.kr.

Dvalargj. og vistunarkostnaður 167 m.kr. 139 m.kr. 209 m.kr. 322 m.kr. 389 m.kr.

Samtals 335 m.kr. 337 m.kr. 436 m.kr. 544 m.kr. 635 m.kr.

*Greiðslur til stuðningsforeldra, tilsjónarfólks, persónulegra ráðgjafa og ráðgjafa á bakvakt.

Mest aukning í dvalargjöldum og vistunarkostnaði

Dvalargjöld og vistunarkostnaður hefur aukist undanfarin ár, að mestu 

vegna aukinnar notkunar á einkareknum búsetuúrræðum.

Kostnaður vegna fósturs, bæði tímabundins og langtíma, hefur einnig 

aukist. Kostnaður vegna tímabundins fósturs hefur rúmlega þrefaldast 

og vegna langtíma rúmlega tvöfaldast á þessum 5 árum. Aukinn 

kostnað vegna tímabundins fósturs má að hluta til rekja til fjölgunar 

barna sem nýta úrræðið.

Árið 2019 var kostnaður á hvert barn í fóstri álíka fyrir tímabundið (3,4 

m.kr.) og langtíma fóstur (3,6 m.kr.). Greidd voru að jafnaði um 99 

meðlög á hvert barn í tímabundnu fóstri árið 2019 og um 106 meðlög í 

langtíma fóstri.

Árlegur kostnaður vegna dvalargjalda og vistunar hefur hækkað á hvert 

barn. Árið 2015 var kostnaður að jafnaði 1,6 m.kr. per barn en um 4,2 

m.kr. árið 2019. 

Þung mál í kerfinu eru mjög kostnaðarsöm. Úrræði fyrir tvö börn 

kostuðu 139 m.kr. árið 2018 og 163 m.kr. árið 2019 vegna dvalargjalda 

og vistunar. Bæði hafa verið vistuð á Vinakoti eða Klettabæ á einhverjum 

tímapunkti þar sem engin önnur úrræði voru í boði fyrir þessi börn. 

Á síðustu fimm árum hefur kostnaður vegna þessa tveggja barna verið 

343,4 m.kr. samtals á verðlagi ársins 2019.

Kostnaður eykst vegna aukinnar notkunar á einkareknum búsetuúrræðum, fá börn vigta mikið í kostnaði

Kostnaður er á verðlagi ársins 2019 2015 2016 2017 2018 2019

Fóstur– ættingjar/einkarek.heimili 24,2 m.kr. 40,7 m.kr. 59,4 m.kr. 194,4 m.kr. 203,2 m.kr.

Fjöldi barna 24 börn 35 börn 36 börn 38 börn 30 börn

- Kostnaður yfir 5 m.kr. 1 barn 2 börn 2 börn 3 börn 3 börn

- Kostnaður undir 5 m.kr. 23 börn 33 börn 34 börn 35 börn 27 börn

Fóstur - tímabundið 27,6 m.kr. 32,4 m.kr. 59,6 m.kr. 49,1 m.kr. 85,1 m.kr.

Fjöldi barna 17 börn 17 börn 23 börn 22 börn 25 börn

- Kostnaður undir 5 m.kr. 17 börn 17 börn 21 börn 20 börn 19 börn

Fjöldi meðlaga á hvert barn 55,2 60,2 77,4 65,2 99,0

Fóstur – langtíma 20,8 m.kr. 23,3 m.kr. 20,8 m.kr. 33,3 m.kr. 43,7 m.kr.

Fjöldi barna 12 börn 10 börn 10 börn 13 börn 12 börn

- Kostnaður undir 5 m.kr. 12 börn 10 börn 10 börn 12 börn 9 börn

Fjöldi meðlaga á hvert barn 58,9 73,5 62,1 75,0 105,9

Vinasetur 19,3 m.kr. 3,9 m.kr. 5,1 m.kr. 9,6 m.kr. 10,6 m.kr.

Vinakot (annað en 84.gr.) 40,6 m.kr. 13,1 m.kr. 37,5 m.kr. 0,0 m.kr. 3,4 m.kr.

Annar vistunarkostnaður 24,0 m.kr. 30,2 m.kr. 36,2 m.kr. 36,6 m.kr. 44,4 m.kr.

Samtals 156,5 m.kr. 143,6 m.kr. 218,7 m.kr. 323,0 m.kr. 390,4 m.kr.

4. TILLÖGUR

Ný og endurbætt málaskrá

• Mikil sóun á sér stað vegna núverandi kerfis sem er þungt í vöfum, ekki 

sniðið að þörfum barnaverndar og gerir vinnu ráðgjafa óskilvirka.

• Málaskráin styður ekki starf barnaverndarinnar og gerir stjórnendum 

og ráðgjöfum ekki kleift að halda yfirsýn yfir fjölda og framgang mála. 

• Í núverandi málaskrá er erfitt að fylgjast með hvort lögbundnum 

tímafrestum sé fylgt eftir.

Unnin verði þarfagreining fyrir nýja málaskrá. Mikilvægt er að ný 

málaskrá standist reglur um rafræn opinber gögn og skil á þeim. Í 

framhaldi af þarfagreiningunni verði fundin málaskrá sem fellur að 

þörfum barnaverndar og hún innleidd. Æskilegt er að 

þarfagreiningin verði útbúin fyrir allt sviðið og jafnvel ætti að skoða 

hvort hún næði til alls stjórnkerfisins. Fjölskyldu- og barnamálasvið 

er með aðra málaskrá en önnur svið Hafnarfjarðarbæjar sem dregur 

úr möguleikum á náinni og skilvirkri samvinnu á milli sviða. 

Rökstuðningur

1

• Systkini tengjast ekki í kerfinu ef forsjáraðili er sitthvor aðilinn. Þetta 

eykur flækjustig og hættu á að systkini gleymist í könnun máls. Kerfið 

ætti að bjóða upp á þann að möguleika að breyta skráðum foreldrum. 

Möguleiki þarf að vera á að skrá á barn foreldra þess óháð forsjá og 

sambúðaraðila forsjáraðila. Tenging væri við lögheimili barnsins sem 

uppfærist sjálfkrafa í samræmi við breytingar í Þjóðskrá Íslands.

• Hægt verði að breyta upphaflegri skráningu á barni með tengingu við 

Þjóðskrá Íslands. Dæmi eru um að börn séu skráð „drengur“ og 

„stúlka“ langt fram eftir aldri sem gerir það að verkum að erfitt getur 

reynst að finna gögn þeim tengdum.

• Ekki er alltaf hægt að sjá þau skjöl sem hafa verið skönnuð inn í hvert 

mál. Tryggja þarf möguleikann á að sjá öll skjöl sem tengjast máli, 

þ.m.t. skönnuð skjöl.

• Bæta þarf valmöguleika ráðgjafa við útprentun og yfir hvaða tímabil án 

þess að þurfa að opna öll skjölin. Ráðgjafar geti þannig valið hluta 

gagna og valið tímabil sem prenta skal.

• Laga ætti þau stöðluðu skjöl sem hægt er að nálgast undir samskipti í 

Navison. Í núverandi skjölum koma upp ýmiskonar villur sem leiðrétta 

þarf í hvert skipti sem skjal er notað sem er einstaklega óskilvirkt.

• Á einfaldan hátt þarf að vera mögulegt að taka saman staðlaðar 

skýrslur og aðra tölfræði mála sem hafa verið unnin og eru í vinnslu. 

• Barnaverndin þarf að standa skil mikilli tölfræði til Barnaverndarstofu 

sem í dag er mikil handavinna því kerfið bíður upp ekki upp á mikla  

möguleika til tölfræðiúrvinnslu.  

• Möguleiki þarf að vera að vinna og flokka saman öll skjöl rafrænt.

Breytingar á núverandi málaskrá stuðla að aukinni skilvirkni, minnka sóun og minnka hættu á að brotið sé á rétti forsjáraðila og barna

Greining tölfræði og fjárhagsupplýsinga

• Kostnaður hefur tæplega tvöfaldast á síðustu fimm árum hjá 

barnaverndinni. Erfitt er að framkvæma nákvæmar greiningar á því 

hvað veldur, fyrir hverja fjármagnið er nýtt og í hvaða úrræði þar sem 

skráningu er ábótavant og erfitt er að vinna tölfræði út úr málaskránni.

• Lítið gagnsæi er í fjármálum barnaverndar sem myndar kergju milli aðila. 

• Ekki hægt að meta hvort innleiðing á BRÚNNI sé að skila tilætluðum 

árangri.

Mikilvægt að sveitarfélagið bæti skráningu og vinnslu tölfræði og 

fjárhagsupplýsinga til að hægt sé að meta og greina betur þróun 

á kostnaði og umfangi mála í barnavernd. Það þarf að vera hægt 

að fylgjast náið með hvernig fjárhagur deildarinnar er að þróast og 

hvort umfangið sé að breytast. Einnig er mikilvægt að hægt sé að 

meta hvaða áhrif innleiðing á BRÚINNI hefur og mun hafa á fjárhag 

sveitarfélagsins og hvort markmiðum með breyttu verklagi hafi 

verið náð.

2

• Fjöldi barna í hverju úrræði á tilteknu tímabili.

• Fjöldi úrræða á hvert barn á tilteknu tímabili.

• Fjöldi barna sem haft var afskipti af á tilteknu tímabili. Aðgreina þyrfti 

tölur um gerð kannana og veitts stuðnings. 

• Heildarkostnaður úrræðis á tilteknu tímabili.

• Kostnaður við notkun á úrræði, „gjaldskrá“. Ráðgjafar þurfa að vera 

upplýstir um þann kostnað sem stofnað er til þegar tekin er ákvörðun 

um notkun á úrræði óháð því hvort framkvæmd úrræðisins er á vegum 

bæjarins eða aðkeypt.

• Heildarkostnaður barns vegna ákveðins úrræðis á ákveðnu tímabili.

• Heildarkostnaður á barn að jafnaði á ári.

• Heildarkostnaður við hvert barn á ákveðnu tímabil.

• Upplýsingar um þá deild sem stofnar til kostnaðar, hvort það sé 

barnavernd, BRÚIN eða aðrir ráðgjafar inn fjölskyldu- og 

barnamálasviðs.

• Árangursmælingar úrræða sem mætti til dæmis setja fram þannig að 

ráðgjafar gefa úrræðum „einkunn“ út frá því hversu góðum árangri það 

skilar fyrir skjólstæðinga, árlega og við lokun máls, í hverju tilviki fyrir 

sig t.d. á skalanum 1 til 5. Slíkt „gæðamat“ ásamt mati á kostnaði getur 

þá verið grundvöllur mats á því hvor úrræði telst skilvirkt eða ekki.

Þær upplýsingar sem sveitarfélagið ætti meðal annars að skoða að taka saman og greina eru eftirfarandi: 

Rökstuðningur

Útbúa verklagsreglur og stöðluð skjöl

• Skortur á verklagsreglur og gátlistum verður til þess að ekki er 

hægt að segja með vissu að sambærilega mál fái sambærilega 

málsmeðferð.

• Með skýrum verklagsreglum, gátlistum og leiðbeiningum væri 

hægt að auðvelda ákvörðunartöku og minnka þannig þann tíma 

sem fer í fundarhöld.

• Einnig ætti sóun og álag á ráðgjafa barnaverndar að minnka. 

Ráðgjafar eyða nú töluverðum tíma í leit að skjölum úr eldri 

málum sér til stuðnings og í ráðgjöf til hvors annars.

Þó svo ráðgjafar barnaverndar vinni í einu og öllu eftir 

barnaverndarlögum þá útlista lögin ekki almennt og faglegt 

vinnulag. Útbúa þarf skýrar verklagsreglur, gátlista, leiðbeiningar og 

stöðluð skjöl til stuðnings við ráðgjafa í daglegum störfum og 

ákvörðunartökum. Þannig er hægt að draga úr handahófskenndum 

ákvörðunum og auka líkur á því að sambærilega mál fái 

sambærilega málsmeðferð.

Rökstuðningur

3

Stuðningur við nýliða

• Stuðningur við nýtt starfsfólk er handahófskenndur og ómarkviss.

• Nýráðið starfsfólk upplifir óöryggi í starfinu sínu þar sem skortur 

er á leiðsögn, stuðningi og utanumhaldi.

• Nýráðið starfsfólk upplifir að það sé sífellt að ónáða samstarfsfólk 

sitt þegar það leitar eftir aðstoð eða leiðbeiningum.

Stuðningur við nýliða þarfnast endurskoðunar. Sjá þarf til þess að 

nýtt starfsfólk sé undir markvissri handleiðslu fyrsta árið í starfi. Til 

staðar þurfa að vera verklagsreglur og leiðbeiningar sem 

starfsfólkið getur nýtt sér til stuðnings.

Rökstuðningur

4

Rafræn vinnsla og vistun skjala

• Ráðgjafar eyða allt frá 1 – 4  klst. á viku í að prenta út, skanna, 

ljósrita, flokka pappír og kvitta. Ef gert er ráð fyrir að ráðgjafar 

eyði að jafnaði um 2 klst. á viku í útprentun gerir það um hálft 

stöðugildi, sem samsvarar 5% af stöðugildum deildarinnar.

• Minni pappírsvinna myndi minnka álag og minnka sóun þar sem 

tíma ráðgjafa innan barnaverndarinnar væri betur varið í að leita 

úrræða fyrir skjólstæðinga deildarinnar. 

Samkvæmt lögum ber barnavernd að varðveita öll gögn með 

tryggilegum hætti. Það felur í sér að skjöl geti verið unnin og vistuð 

rafrænt og þurfi ekki að vera prentuð út. Ráðgjafar barnaverndar 

ættu að hætta allri vinnslu á pappír og einungis prenta út gögn 

þegar málum hefur verið lokað þar til leyfi hefur fengist til 

rafrænnar skjalavörslu, annað ýtir undir sóun og álag.

5

Skilvirkari meðferðarfundir

• Bæta þarf fundarstjórn á meðferðarfundum og auka skilvirkni 

þeirra.

• Meðferðarfundir eru haldnir einu sinni í viku, standa að jafnaði yfir í 

3 klst. og á honum eru um 12 starfsmenn. Það má því færa rök fyrir 

því að vinnuvika eins starfsmanns, sem samsvarar heilu stöðugildi 

og 10% stöðugilda starfseminnar, fari í fundarsetuna.

Mikilvægt er að unnið sé að því að gera meðferðarfundina skilvirka, 

með skýrri dagskrá, virkri fundarstjórn og fækkun mála á dagskrá. 

Mat þarf að fara fram á því hverjir skuli sitja fundina hverju sinni þar 

sem ólíklegt þykir að þörf sé á því að allir ráðgjafar barnaverndar 

sitji fundina í hvert sinn. Einnig ætti að leita leiða til að fækka 

málum á meðferðarfundum.  Það má gera með skýrum 

verklagsreglum og gátlistum.

6

Rökstuðningur

Rökstuðningur

Sameiginlegt vistheimili

• Kostnaður við einkaúrræði líkt og Vinakot og Klettabæ hefur 

aukist gríðarlega síðustu ár og skiptar skoðanir eru um faglegt 

starf á heimilunum. 

• Þörf er á úrræðum fyrir börn með fjölþættan vanda. Einkarekin 

heimili líkt og Vinakot og Klettabær hafa verið nýtt í auknum 

mæli því enginn önnur úrræði eru í boði fyrir þessi börn og í 

augnablikinu eru mjög þung mál hjá Hafnarfjarðarbæ.

Útbúa ætti þarfagreiningu fyrir vistheimili sem gæti tekið á móti 

börnum með fjölþættan vanda. Skynsamlegt væri að skoða þann 

möguleika að taka upp samstarf við nágrannasveitarfélög um 

samrekstur eða gagnkvæma þjónustu á vistheimili. Þannig mætti 

mögulega lækka kostnað til lengri tíma litið og bæta þjónustuna. Í 

núverandi mynd rýkur kostnaður upp þegar sveitarfélagið þarf að 

grípa til einkaúrræða vegna einstakra barna með fjölþættan vanda. 

Möguleiki væri á því að jafna þennan kostnað og auka þjónustuna 

sem börnin fá með samstarfi sveitarfélaganna.

7

Skilgreining á notkun og markmiðum úrræða

• Sambærileg mál eiga að fá sambærilega málsmeðferð.

• Ákvarðanir verða ekki jafn handahófskenndar.

• Gæti dregið úr fundarhöldum og aukið öryggi ráðgjafa 

við ákvörðunartöku.

• Úrræði valin út frá áætluðum árangri og markmiðum í 

stað kostnaðar eða hentugleika.

Skilgreina þarf betur eiginleika hvers úrræðis, hvert markmið 

úrræðisins sé, í hverskonar málum það skuli notað, hve langan tíma 

æskilegt sé að það sé nýtt og hver kostnaður við úrræðið sé. Einnig 

þarf að hefja árangursmælingar á úrræðum í meiri mæli en nú er 

gert.

8

Rökstuðningur

Rökstuðningur

9. Stjórnun: Auka þarf stuðning við ráðgjafa barnaverndar. Deildarstjóri 

barnaverndar ætti ekki að sinna einstökum verkefnum með öðrum 

hætti en sem ráðgjafi þeirra ráðgjafa sem sinna þeim með beinum 

hætti. Þess utan ætti hann að sinna stjórnun deildarinnar og vinna 

verklagsreglur. 

10.Tilkynningarfundir: Gera þarf ítarlegri forkönnun á tilkynningum 

áður en þær eru teknar fyrir á tilkynningarfundum, þar sem 

fjölskyldusaga er meðal þess sem kannað er.

11.Forsjá: Þegar mál verður að barnaverndarmáli ætti ætíð að kalla eftir 

upplýsingum um forsjá barns hjá Þjóðskrá Íslands.

12.Lögfræðingur: Ráðgjafar barnaverndar kalla eftir auknum stuðningi og 

áliti frá lögfræðingi sem staðsettur væri innan Hafnarfjarðarbæjar sem 

hægt væri að leita til og greiður aðgangur væri að. Lögfræðingur 

fjölskyldu- og barnamálasviðs hefur nóg á sinni könnu og annar ekki 

álaginu. Úrskurðir taka til að mynda of langan tíma og dæmi eru um 

að mál og aðgerðir í málum tefjist vegna þessa. Skoða þarf hvernig 

styrkja má lögfræðilegan stuðning við deildina til framtíðar. 

13.Sálfræðingur: Skoða ætti hvort hagkvæmara sé að hafa stöðugildi

sálfræðings innan barnaverndarinnar í stað þess að kaupa aðstoð 

utanaðkomandi sálfræðings. Stöðugildi sálfræðings innan 

barnaverndarinnar gæti mögulega minnkað kostnað aðkeyptrar 

sálfræðiþjónustu, sem hefur aukist nokkuð síðustu ár, umfram það sem 

nemur heilu stöðugildi. Sálfræðingurinn gæti átt beina aðkomu að 

málum í barnaverndinni, tekið viðtöl við börn og/eða fjölskyldur þeirra 

til meðferðar og/eða til að greina hvaða úrræði væri hentugast í þeirra 

tilfelli og þannig minnkað biðlista og áhyggjur starfsfólks.  Þá gæti hann 

verið tengiliður barnaverndarinnar við aðkeypta sálfræðinga og metið 

þörf og árangur af þeirri vinnu hverju sinni.

14.Flóttamenn og hælisleitendur: Með samningum við Útlendinga-

stofnun hefur Hafnarfjarðarbær tekið að sér þjónustu við hælisleitendur 

og flóttamenn. Mikilvægt er að í framhaldi af nýlegum samningi við 

Útlendingastofnun, um að taka á móti fleiri flóttamönnum og 

hælisleitendum, verði gerð greining á starfsmannaþörf og fjármögnun 

tiltekinna úrræða í barnavernd þannig að aukin þörf fyrir sem það 

skapar leiði ekki til myndunar biðlista.

Aðrar ábendingar

15.Samvinna: Efla þarf samvinnu milli fjölskyldu- og barnamálasviðs og mennta- og lýðheilsusviðs. 

Mikilvægt er að þegar verklag líkt og BRÚIN er innleidd að öllu starfsfólki sem breytingin hefur áhrif á, 

sé ljóst hver stefnan sé, tilgangur og áhrif hennar, hvaða aðgerðir verði ákveðnar í framhaldi og á hvaða 

tímapunkti. Annars er hætta á því að kergja myndist á milli aðila líkt og virðist vera að gerast nú. 

16.Kara Connect: Skoða ætti hverskonar tækifæri geta legið í frekari notkun á Kara Connect hjá ráðgjöfum 

barnaverndar. Væri til að mynda hægt að fækka heimsóknum á fósturheimili en samt sem áður efla 

samskipti við heimilið með notkun Kara Connect?

17.Barnaverndarnefnd: Í barnaverndarnefnd Hafnarfjarðar eru einungis konur en samkvæmt lögum skal 

hún að jafnaði vera skipuð af bæði konum og körlum. Leita ætti eftir að jafna kynjahlutföll í nefndinni 

og huga að því að það fólk sem sitji í nefndinni sé ekki of einsleitt þegar litið er til menntunar og reynslu.

Aðrar ábendingar

Með þökk fyrir samstarf og 

samvinnu í þessu verkefni

Nánari upplýsingar um skýrsluna veitir Þröstur Sigurðsson (throstur@arcur.is )

mailto:throstur@arcur.is

